
Azadlığın 
dövlətsizliklə 

eyniləşdirilməsi

B eləliklə, azadlıq hüquqi mü-
nasibət kateqoriyası olmaqdan 
çıxarılır və institusional çərçi-

vədən kənarda təsəvvür olunan bir hala 
çevrilir. Dövlət nə qədər zəifdirsə, azad-
lıq bir o qədər çoxdur – bu, yanaşmanın 
sadələşdirilmiş formuludur. Bu təsəvvür 
təkcə siyasi ritorikanın məhsulu deyil� o, 
ciddi nəzəri ənənəyə söykənir.

Anarxist düşüncədə dövlət azadlığın 
prinsipial inkarı kimi təqdim olunur. Bu-
rada azadlıq mərkəzləşdirilmiş hakimiy-
yətin ləğvi ilə eyniləşdirilir. Kommunalar 
və özünüidarə edən birliklər “təbii azad-
lıq mühiti” kimi idealizə edilir. Lakin bu 
modellərdə azadlıq hüquqi təminat deyil, 
faktiki razılaşmaların və real güc balans-
larının nəticəsi kimi mövcud olur.

Klassik liberalizm isə daha ehtiyatlı-
dır: dövlət lazımdır, lakin məhdudlaşdı-
rılmış dövlət. Azadlıq dövlətin yoxluğu 
ilə deyil, onun məhdud hüquqi çərçivəyə 
salınması ilə qorunur.  Lakin liberal dü-
şüncənin bir xətti - libertarianlar daha 
da irəli gedərək dövləti “gecə gözətçisi” 
funksiyasına endirməyə çalışmışdır. Bu 
modeldə dövlət yalnız təhlükəsizliyi və 
müqavilələrin icrasını təmin edən mini-
mal mexanizm kimi qəbul olunur� sosial 
siyasət, iqtisadi tənzimləmə və kollek-
tiv müdaxilə isə azadlığa müdaxilə kimi 
qiymətləndirilir. Dövlətin sosial rolu da-
raldıqca, azadlıq bazar münasibətlərinin 
sərbəstliyinə bərabərləşdirilir. Bu mövqe-
də azadlıq əsasən dövlətin nə etməməsi 
üzərindən müəyyən olunur.

P roblem məhz burada başlayır. 
Çünki cəmiyyət yalnız təh-
lükəsizlik və müqavilə icrası 

üzərində qurulmur. Sosial bərabərsizlik, 
iqtisadi güc fərqləri və real imkanların 
asimmetriyası şəraitində minimal dövlət 
modeli formal azadlığı qorusa da, faktiki 
azadlıq bərabərliyini təmin etmir. Dövlət 
tamamilə geri çəkildikdə azadlıq hüquqi 
status kimi qalır, lakin onun həyata keçi-
rilməsi fərdlərin real resurslarından asılı 
olur. Bu modelin ardıcıl tətbiqi göstərdi 
ki, dövlətin rolu yalnız “gecə gözətçisi” 
funksiyasına endirildikdə sosial uçurum 
dərinləşir, cəmiyyətdə sosial partlayış 
baş verir və formal bərabərlik real imkan 
bərabərsizliyini ört-basdır edə bilmir. Nə-
ticədə, məhz bu mühitdə bərabərliyi radi-
kal və inzibati üsullarla təmin etməyi vəd 
edən kollektivist ideologiyalar güclənir. 
Beləliklə, dövləti minimuma endirmək 
iddiası paradoksal şəkildə dövlətin ifrat 
və mərkəzləşmiş formasının yaranmasına 
zəmin yarada bilir.

Bu istiqamətlərin hər biri azadlığın 
müəyyən tərəfini vurğulayır. Lakin onla-
rı birləşdirən gizli məntiq eynidir: dövlət 
azadlığın şərti deyil, potensial təhlükəsi-
dir.

A narxist düşüncə dövlətin ləğ-
vini azadlığın ilkin şərti kimi 
təqdim etdiyi halda, klassik 

dövlətçi ənənə bunun əksini iddia edir. To-
mas Hobbes dövlətin yoxluğunu azadlığın 
genişlənməsi deyil, onun hüquqi məzmu-
nunun dağılması kimi təsvir edirdi. Onun 
məşhur ifadəsi ilə, dövlətin olmadığı təbii 
vəziyyətdə insan həyatı  “tənha, yoxsul, 
qəddar və qısa” olur. Hobbes üçün prob-
lem məhdudiyyətin mövcudluğu deyil, 
məhdudiyyətin ümumi və sabit norma 
formasında olmamasıdır. Dövlət olmadan 
formal olaraq hər kəs hər şeyi edə bilər, 
lakin heç kəs öz azadlığının qorunacağı-
na əmin ola bilməz. Bu mənada, dövlət 
azadlığın alternativi deyil, onun hüquqi 
formasıdır: o, fərdlərin faktiki güc müna-
sibətlərindən asılı olmadan birgə yaşama-
sını mümkün edən sabit çərçivə yaradır.

Məhz burada əsas sual ortaya çıxır: 
dövlət zəiflədikdə azadlıq həqiqətənmi 
genişlənir"

Tarixi təcrübə bunun əksini göstərir.
1990-cı illərdə Somalidə mərkəzi 

dövlət institutlarının dağılması formal 
qadağaların aradan qalxması kimi təqdim 
edilə bilərdi. Dövlət nəzarət mexanizmi, 
normativ çərçivə yox idi. Formal baxım-
dan fərdlər “azad” idilər. Lakin bu vəziy-
yət hüquqi azadlıq yaratmadı. Əksinə, 
fərd silahlı qrupların, klan qarşıdurma-
larının və təsadüfi güc münasibətlərinin 
obyektinə çevrildi.

Bu nümunə göstərir ki, dövlətin yox-
luğu azadlığın maksimum forması deyil� 
çox vaxt onun hüquqi məzmununun da-
ğılmasıdır.

D övlət institutları zəiflədikdə 
azadlıq bərabər hüquq kimi 
yox, faktiki imkan kimi iş-

ləməyə başlayır. Və faktiki imkan həmişə 
bərabər bölüşdürülmür. Resursu, gücü və 
təşkilatlanma qabiliyyəti olan tərəf daha 
çox “azadlıq” əldə edir. Beləliklə, azadlıq 
hüquqi münasibət olmaqdan çıxaraq güc 
münasibətinə çevrilir.

Məsələ dövlətin müqəddəsləşdirilmə-
si deyil, azadlığın yalnız hüquqi çərçivə-
də bərabər paylaşılmasının mümkün ol-
masıdır. Hüquqi nizam olmadan azadlıq 
formal sərbəstlik kimi mövcud ola bilər, 
lakin o, qorunan və davamlı hüquqa çev-
rilmir. Azərbaycan təcrübəsi bu baxımdan 
mühüm əhəmiyyət daşıyır.

1990-cı illərin əvvəllərində dövlət 
institutlarının zəifləməsi, siyasi parçalan-
ma və təhlükəsizlik təhdidləri şəraitində 
formal azadlıq şüarları geniş səslənirdi. 
“Azadlıq”, “müstəqillik”, “demokrati-
ya” anlayışları ictimai diskursda üstün 
mövqe tuturdu. Lakin institusional zəiflik 
və hüquqi nizamsızlıq bu anlayışları real 
təminata çevirə bilmədi. Faktiki olaraq, 
siyasi və iqtisadi sahədə güc boşluğu ya-
randı. Azadlıq hüquqi münasibət kimi de-
yil, nizamsız mühitdə səslənən iddia kimi 
işləyirdi.

Ü mummilli lider Heydər Əli-
yevin hakimiyyətə qayıdışı 
ilə prioritet dəyişdi: ilk növ-

bədə, dövlətçilik bərpa edildi. Hüquqi 
institutların qurulması, təhlükəsizlik 
mexanizmlərinin möhkəmləndirilməsi və 
siyasi sabitliyin təmin edilməsi azadlığın 
real təminatı üçün zəmin yaratdı. Bu ya-
naşmada dövlət azadlığın alternativi kimi 
deyil, onun institusional şərti kimi təqdim 
edildi.

Prezident İlham Əliyevin dövründə 
isə milli suverenliyin möhkəmləndirilmə-
si və dövlətin icra qabiliyyətinin artırıl-
ması azadlığın artıq təhlükəsizlik boşlu-
ğunda deyil, idarəolunan hüquqi mühitdə 
reallaşdığını göstərdi. Bu, azadlığın məh-
dudlaşdırılması deyil, onun qeyri-müəy-
yənlikdən çıxarılaraq normativ və faktiki 
zəmanət altına alınması idi.

Burada əsas məntiq budur: dövlət zəif-
lədikcə azadlıq avtomatik genişlənmir� 
əksinə, onun təminat mexanizmləri zəiflə-
yir. Güclü hüquqi dövlət azadlığın düşmə-
ni deyil� o, azadlığın bərabər və davamlı 
şəkildə həyata keçirilməsinin institusional 
formasıdır.

Azadlığın dövlətsizliklə eyniləşdi-
rilməsi bu həqiqəti nəzərdən qaçırır. O, 
azadlığı hüquqi nizamdan ayıraraq faktiki 
münasibətlər səviyyəsinə endirir. Nəticə-
də, azadlıq hüquq kimi yox, imkan kimi 
işləyir. İmkan isə həmişə gücə bağlıdır.

Bu təhrif azadlığın növbəti problemli 
təqdimatına – onun kontekstdən qoparı-
laraq ümumi qiymətləndirmə meyarına 
çevrilməsinə aparan məntiqə zəmin ya-
radır. 

�ardı var�

A zadlıq anlayışının ən köklü və davamlı təhriÀərindən 
biri onun dövlətin yoxluğu ilə eyniləşdirilməsidir. Bu 
yanaşmada dövlət azadlığın hüquqi və institusional tə-

minatçısı kimi deyil, fərdin təbii azadlığını məhdudlaşdıran xarici 
və mahiyyət etibarilə mənfi qüvvə kimi təqdim olunur. Azadlıq isə 
hüquqi nizamın mövcudluğu ilə deyil, bu nizamın zəiÀəməsi və ya 
tamamilə aradan qalxması ilə genişlənən hal kimi başa düşülür.

Leyla Əliyeva və Arzu Əliyeva Pediatriya Mərkəzində
Leyla Əliyeva və Arzu Əliyeva martın 

4-də “Referans Medical Group”un tərkibin-
də fəaliyyət göstərən “Leyla Medical Cen-
ter”in 3ediatriya Mərkəzində olublar.

Ziyarət zamanı qonaqlar Mərkəzin gündüz 
stasionarında müalicə alan uşaqlara baş çəkib, 
onların səhhəti və müalicə prosesi ilə maraqla-
nıblar.

 Uşaqlarla səmimi söhbət edən Leyla Əli-
yeva və Arzu Əliyeva körpələrə müxtəlif hədiy-
yələr təqdim edib, onlara xoş anlar yaşadıblar.

Qeyd edək ki, Pediatriya Mərkəzində uşaq-
ların sağlamlığının qorunması və müalicəsi 
istiqamətində müasir tibbi xidmətlər göstərilir, 
balaca pasiyentlərin rahat və təhlükəsiz mühit-
də müalicə alması üçün bütün zəruri şərait ya-
radılıb.

XQ

“Qərbi azərbaycanlıların milli geyim irsi”
6 Mart Beynəlxalq Milli Geyim,  8 

Mart  Beynəlxalq Qadınlar günləri və 
XIX əsrdə yaşamış görkəmli Azərbay-
can portret ustası və nəqqaş rəssam, 
milli panel rəssamlığının əsasını qoy-
muş Mirzə Qədim İrəvaninin 200 il-
lik yubileyi münasibətilə Azərbaycan 
Milli Xalça Muzeyində “Qərbi azər-
baycanlıların milli geyim irsi” adlı 
albom-kitabın təqdimatı və eyniadlı 
dəfilə keçirildi.

Mərasimində çıxış edənlər Qərbi Azər-
baycanın zəngin mədəni irsinin qorunması və 
təbliğinin vacibliyini vurğuladılar. Bildiril-
di ki, layihə çərçivəsində işıq üzü görən al-
bom-kitabda bölgənin milli geyim nümunələ-
rinə dair nadir fotolar, tarixi sənədlər və 
elmi məlumatlar yer alıb. Təqdim olunan al-
bom-kitabda geyimlərin böyük hissəsi Mirzə 
Qədim İrəvaninin əsərləri, eləcə də tanınmış 
rəssamlar Qriqori Qaqarin və Maks Tilkenin  
İrəvan Xan Sarayı və Üçkilsə kafedralında 
çəkdikləri rəsmlər əsasında hazırlanıb. Azər-
baycan və ingilis dillərində işıq üzü görən 
nəşrə ilk dəfə şəxsi kolleksiyadan 2 geyim 
nümunəsi,  müxtəlif tarixi və informativ mən-
bələr əsasında bərpa edilmiş 2 dəst milli ge-
yim daxil edilib.

Mərasimdə Ailə, Qadın və Uşaq 3rob-
lemləri üzrə Dövlət Komitəsinin sədri Ba-
har Muradova qeyd etdi ki, milli geyimlər 
xalqın keçmiş həyat tərzini əks etdirən mü-
hüm tarixi irsdir.

Milli Məclisin Mədəniyyət Komitəsinin 
sədr müavini Günay Əfəndiyeva bildirdi ki, 
Qərbi Azərbaycanın mədəni irsinin tədqiqi və 
təqdimatı beynəlxalq səviyyədə də mühüm 
əhəmiyyət daşıyır .

Azərbaycan Dövlət 3edaqoMi Univer-
sitetinin prorektoru və Qərbi Azərbay-
can İcması İdarə Heyətinin üzvü Mahirə 
Nağıqızı vurğuladı ki, Qərbi Azərbaycanın 
maddi və mənəvi irsi xalqımızın ümumi tarixi 
yaddaş xəzinəsinin ayrılmaz hissəsidir. Bu ir-
sin araşdırılması və təbliği milli varlığımızın 
qorunmasına xidmət edir.

Milli geyimlər üzrə etnoqraf alim, do-
sent Gülzadə Abdulova XQ-yə açıqlama-
sında  türk geyimlərinin Qərbi Azərbaycanda 

türk kimliyinin əsas göstəricisi olduğunu bil-
dirdi:

– İrəvan şəhəri Qərbi Azərbaycan mədə-
niyyətinin əsas mərkəzi idi. Qıpçaq geyim 
tərzi bütün Qafqazın geyim adətinə təsir edib. 
Qıpçaqların geyimini götürən xalqlar onu öz 
adları ilə tanıdıblar. Çərkəzlərə və Dağıstanın 
digər xalqlarına aid olunan geyimlər də qıp-
çaq türklərinin tərzidir. Qərbi Azərbaycanda 
Heydəri, Qarabatdax, Sinəbənd kimi bəzək 
əşyaları olub.

İrəvan geyimləri köynək, tuman və 
uzunqol arxalıqdan ibarətdir. Tuman və arxa-
lıq Naxçıvanda olduğu kimidir, köynək isə 
fərqlidir. Qadınlarının alt köynəyi dizdən 
bir qədər yuxarı, qolu uzun olub. Davam-
lı olmaq üçün köynəyin yaxasına bir qarış 
enində ikinci qatın qoyulması dəb halını alıb. 
X,X əsr və XX əsrin əvvəllərində əhalinin 
geyim materialı kimi, əsasən, yerli ustalar 
tərəfindən kustar üsulla üfüqi toxuculuq dəz-
gahlarında - kərəkdə toxunmuş qılıcı şaldan, 
müxtəlif növlü və rəngli ipəkdən, nazik yun 
və pambıq parçalardan, aşılanmış gön və də-
ridən istifadə edirdilər. 

Lakin, əhalinin varlı təbəqəsinin geyimi 
əsas etibarı ilə ipək tafta, darayı, qanovuz, at-
las, alaca, xara və s. parçalardan ibarət idi ki, 
bunlarında çoxu satınalma yolu ilə əldə edi-
lirdi. Rəng çalarlarına gəldikdə isə qadınların 
geyimlərində tünd qırmızı, yaşıl, sarı rənglərə 

üstünlük verilirdi.
Qərbi Azərbaycan İcmasının sədri Əziz 

Ələkbərli isə XQ-yə açıqlamasında bildir-
di ki, İcma yarandığı gündən etibarən Qərbi 
Azərbaycan tarixi irsinin qorunmasına və ya-
şadılmasına xüsusi önəm verib:

– Bugünkü təqdimatda əsas məqsəd Qərbi 
Azərbaycan ərazisinə məxsus zəngin mədəni 
irsimizə daxil olan bütün dəyərləri qorumaq, 
onlara sahib çıxmaq və bu dəyərləri dünya ic-
timaiyyətinə daha geniş şəkildə tanıtmaqdır. 
Qərbi Azərbaycan İcması bundan sonra da 
bu istiqamətdə fəaliyyətini davam etdirəcək, 
milli-mədəni dəyərlərimizin təbliği ilə bağlı 
yeni tədbirlər və sərgilər təşkil edəcək. Hədəf-
lərdən biri də bu sərgilərin gələcəkdə xarici 
ölkələrdə nümayiş etdirilməsidir. Biz çalışırıq 
ki, bu dəyərlər təhsil proqramlarında da öz ək-
sini tapsın. Çünki gənc nəsil öz milli-mədəni 
irsini tanımalı, onu mənimsəməli və qoruya-
raq yaşatmalıdır.

Mərasim çərçivəsində 40-a yaxın mil-
li geyim nümunəsinin yer aldığı sərgi açıldı. 
Ziyarətçilər Qərbi Azərbaycanın müxtəlif böl-
gələrinə məxsus geyim ənənələrini əks etdirən 
nümunələrlə tanış olmaq imkanı əldə etdilər. 
Sərgi martın 8-dək davam edəcək.

Fidan ƏLİYEVA
XQ

Leyla Əliyeva Narkoloji Mərkəzi ziyarət edib

Martın 5-də Leyla Əliyeva Bakı Şəhər NarkoloMi Mərkəzini ziyarət edib. 

Leyla Əliyevaya mərkəz barədə ətraflı 
məlumat verilib. 

Bildirilib ki, Azərbaycanda ilk narkolo-
ji tibbi müəssisə olan Bakı Şəhər Narkoloji 
Mərkəzinin əsası 1980-ci ildə qoyulub. Əv-
vəllər Bakı Şəhər Narkoloji Dispanseri kimi 
fəaliyyət göstərib. 

Qeyd olunub ki, həmin dövrdə alkoqo-
lizmlə mübarizə əsasında narkologiya psixi-
atriyadan ayrılanda narkoloji müəssisələrin 
yaradılmasına başlanılıb. Azərbaycanda ilk 
olaraq həmin narkoloji mərkəz açılıb. 

2012-ci ildə dispanser Səhiyyə Nazirli-
yi tərəfindən əsaslı təmir edilərək istifadəyə 
verilib. Səhiyyə Nazirliyinin  2020-ci il 11 
avqust tarixli qərarı ilə  �Bakı Şəhər Narko-

loji Dispanseri� əsasında �Bakı Şəhər Narko-
loji Mərkəzi� publik hüquqi şəxsi yaradılıb. 
Mərkəz 16 otaqdan ibarətdir: qeydiyyat, qə-
bul, 7 həkim, manipulyasiya, 6 administrativ 
otaq.

Paytaxtın 12 rayonuna xidmət edən 
mərkəzin 18 həkim, 25 tibb bacısı və 27 di-
gər vəzifələrdə çalışan əməkdaşı var. Mərkəz 
gün ərzində 200-300 nəfərə qədər vətəndaşa 
xidmət göstərmək gücündədir. 

Bakı Şəhər Narkoloji Mərkəzində pay-
taxt üzrə 17 min 557 nəfər, onlardan 1416 
nəfər alkoqolizmdən, 14 min 753 nəfər  nar-
kotik maddələrin qəbulundan yaranan psixi 
və davranış pozuntuları, 1388 nəfər toksiki 
maddələrin qəbulundan yaranan psixi və dav-

ranış pozuntuları ilə qeydiyyatdadır.
Gün ərzində narkoloji asılılıqdan əziyyət 

çəkən 20 nəfər mərkəzə müraciət edir, nadir 
hallarda alkoqolizm asılılığına görə müraciət 
daxil olur. Kəskin vəziyyətləri olan alkoqo-
lizm halları stasionara yönləndirilir. Yün-
gül vəziyyətdə olan alkoqolizm halları isə 
mərkəzdə ambulator müalicə edilir.

Bakı Şəhər Narkoloji Mərkəzində sifilis, 
İİV, Hepatit B və C-nin müayinəsi də aparılır. 

Mərkəz üçün yeni yerin ayrıldığı, yaxın 
gələcəkdə həmin məkana köçürüləcəyi də 
diqqətə çatdırılıb.

Leyla Əliyeva qeydiyyat, qəbul, həkim, 
baş tibb bacısı, manipulyasiya otaqlarına baş 
çəkib, mərkəzin tibbi personalı ilə həmsöhbət 
olub, onlarla şəkil çəkdirib.

Aygun
Машинописный текст

